
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ

“Коми Республикаса лицензия служба йылысь” Коми Республикаса Веськӧдлан котырлӧн 2011 во ӧшым тӧлысь 5 лунся 540 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис: 

1. Пыртны “Коми Республикаса лицензия служба йылысь” Коми Республикаса Веськӧдлан котырлӧн 2011 во ӧшым тӧлысь 5 лунся 540 №-а шуӧмӧ татшӧм вежсьӧмъяс:

Коми Республикаса лицензия служба йылысь положениеын, кутшӧмӧс вынсьӧдӧма шуӧмӧн (содтӧд):

1) 9 пунктын:
а) 23 пунктулын “Россия Федерацияса Веськӧдлан котырӧн индӧм пӧрадок серти.” кывъяс вежны “Россия Федерацияса Веськӧдлан котырӧн индӧм пӧрадок серти;” кывъясӧн;

б) содтыны татшӧм 24 да 25 пунктувъяс:

“24) сетӧ олӧмӧ пӧртысь власьт федеральнӧй органӧ, коді лицензируйтӧ крестьяна (фермер) овмӧсъясӧн, асшӧр уджалысьясӧн, кодъясӧс шуӧма видз-му овмӧсса вузӧс вӧчысьясӧн, вина, игристӧй вина (шампанскӧй) торйӧн вузалӧмсӧ, тайӧ органлӧн корӧм серти сыкӧд орчча мутасъяс йылысь юӧръяс, кутшӧмъясӧс индӧма “Этилӧвӧй спирт, алкоголя да спирта прӧдукция лэдзӧмсӧ да найӧс вузалӧмсӧ канмусянь ладмӧдӧм йылысь да алкоголя прӧдукцияӧн вӧдитчӧмсӧ (юӧмсӧ) дзескӧдӧм йылысь” Федеральнӧй оланпаслӧн 16 статьяса 2 пунктын;

25) сетӧ олӧмӧ пӧртысь власьт федеральнӧй органӧ, коді лицензируйтӧ крестьяна (фермер) овмӧсъясӧн, асшӧр уджалысьясӧн, кодъясӧс шуӧма видз-му овмӧсса вузӧс вӧчысьясӧн, вина, игристӧй вина (шампанскӧй) торйӧн вузалӧмсӧ, тайӧ органлӧн корӧм серти алкоголя прӧдукция торйӧн вузалан кадын, условиеясын, инъясын содтӧд дзескӧдӧмъяс йылысь, сы лыдын алкоголя прӧдукция торйӧн вузалӧмсӧ тырвыйӧ дугӧдӧм йылысь юӧръяс.”;

2) 10 пунктса 1 пунктув “алкоголя прӧдукция торйӧн вузалӧм вылӧ” кывъяс бӧрын содтыны “(видз-му овмӧсса вузӧс вӧчысьясӧн вина, игристӧй вина (шампанскӧй) торйӧн вузалӧм вылӧ лицензияяс кындзи)” кывъяс.
2. Тайӧ шуӧмыс вынсялӧ сійӧс примитан лунсянь.

Сыктывкар

2015 вося моз тӧлысь 10 лун

